
Annotatsiya. Maqolada tuberkulyozning M.bovis va M.tuberculosis turlari bilan 

eksperimental yuqtirilgandan so‘ng kasallikka qarshi yangi “Rifizostrep” preparati qo‘llanilgan 

dengiz cho‘chqalari ichki-a’zolarini bakteriologik tekshirish natijalari haqida bayon qilingan.  

bakteriologik, antimikrob, shtamm, rezistentlik, sezuvchanlik. 

Аннотация. В стате приводятся результаты бактериологических исследований 

внутренных органов морских свинок экспериментално зараженных M.bovis и M.tuberculosis с 

последующим применением нового противотуберкулёзного препарата “Рифизостреп”. 

Annotation. The article presents the results of bacteriological studies of the internal organs 

of guinea pigs experimentally infected with M.bovis and M.tuberculosis with the subsequent use of 

a new anti-tuberculosis drug “Rifisostrep” 

KIRISH. Tuberkulyoz surunkali kechadigan yuqumli infeksion kasallik bo‘lib, qishloq 

xo‘jalik hayvonlari, yovvoyi hayvonlar, muynali hayvonlar hamda parrandalarda uchraydi. 

Kasallikka chalingan ichki a’zo va to‘qimalarda maxsus tugunlar – bo‘rtmachalar (tuberkulalar) 

hosil bo‘ladi. Tuberkulyoz-odamlar orasida ham keng tarqalgan [1; 9]. 

Kasallik qo‘zg‘atuvchisining tashqi muhit omillariga ( quyosh nuri, harorat, namlik, bosim, 

pH, dez.vositalar va bosh.) o‘ta chidamliligini e’tiborga olib, Respublikada hayvonlar 

tuberkulyoziga qarshi kurash va oldini olish, diagnostika tadbirlarini yanada kuchaytirish lozim 

[4;5]. 

Tuberkulyozni monopreparat terapiyasiga oxirgi yillarda kasallik qo‘zg‘atuvchi 

shtammlarning mono-, bi- va polirezistentligi oshib borishi ko‘plab sodir bo‘lib boshladi. Bu 

muammoning oldini olish uchun tadqiqotchilar tomonidan tuberkulyozga qarshi yangi 

kombinatsiyalangan preparatlar majmuini yaratish bo‘yicha keng ko‘lamli izlanishlar 

o‘tkazilmoqda.  

Bizning tadqiqotlarimiz ham shu yo‘nalishda olib borildi va VITI tuberkulyoz laboratoriyasi 

bazasida tuberkulyozga qarshi yangi kombinatsiyalangan “Rifizostrep” preparati yaratildi va uning 

kasallik qo‘zg‘atuvchisiga nisbatan antibakterial faolligi keng ko‘lamli sinovlardan o‘tkazilmoqda. 

“Rifizostrep” preparatining laboratoriya hayvonlari organizmida tuberkulyozning M.tuberculosis va 

M.bovis shtammlariga qarshi samaradorligini bakteriologik uslubda aniqlash mazkur 

tadqiqotlarimizning maqsad va vazifalari bo‘lib hisoblanadi.  

Tadqiqotlarning hajmi, material va uslublari. Ilmiy tadqiqotlar O‘z.R. VChRQ 

tomonidan tasdiqlangan “Hayvonlar tuberkulyozini oldini olish va qarshi  kurashish” yo‘riqnomasi 

va ko‘rsatmalariga (M.1982, 1988 yy., Toshkent 1998, 2011 yy.) binoan o‘tkazildi. 

 Muzey mikobakteriya shtammlarini o‘stirish va saqlash, laboratoriyada tajriba 

hayvonlaridan olingan, chorvachilik xo‘jaliklaridan keltirilgan patologik namunalarni tekshirish 

“Hayvonlar tuberkulyozining laboratoriya diagnostikasi” (Omsk 1988) ko‘rsatmasi, 

“Tuberkulyozda laboratoriya diagnostikasi” qo‘llanmasi va “Hayvonlar tuberkulyozining 

diagnostikasi” (Toshkent 2011) yo‘riqnomasi hamda Т.Н.Ященко, И.С.Мечеваlarning 

“Руководство по лабораторным исследованиям при туберкулезе. – М.: Медицина, 1973”  

qo‘llanmalari asosida o‘tkazildi [10; 11]. 

 Tuberkulyoz qo‘zg‘atuvchilariga qarshi yangi tuberkulostatiklar kombinatsiyasini – 

“Rifizostrep” preparatini sinovdan o‘tkazish uchun M.bovis va M.tuberculosis shtammlariga yangi 

preparatining tajriba hayvonlari organizmini kasallikdan muxofaza qilish samaradorligi 

bakteriologik tadqiqotlarda aniqlandi.  

 «Rifizostrep» preparatining tuberkulyoz qo‘zg‘atuvchilariga qarshi dengiz cho‘chqalari 

organizmida in vivo sinovlari o‘tkazildi. 27 bosh dengiz cho‘chqalari virulent tuberkulyoz 

mikobakteriyalarining qoramollarda kasallik chaqiruvchi M.bovis 8-03 va odamlarda kasallik 

chaqiruvchi M.tuberculosis 7880 shtammlari bilan son terisi ostidan 0,03 mg/kg dozada yuqtirilgan.  

 Tajriba muddati tugagandan so‘ng 90 kun o‘tgach barcha tajriba va nazorat guruhi 

hayvonlari patologoanatomik va bakteriologik tadqiqotlar uchun majburiy o‘ldirildi. Tajriba va 

nazorat guruhi hayvonlari hayvonlari ichki a’zolaridan olingan patologik namunaga Gon-

Levenshteyn-Sumioshi uslubida ishlov berildi va Levenshteyn-Yensen oziqa muhitiga ekildi, 

patologik namunalar suspenziyasidan tayyorlangan surtmalar Sil-Nilsen uslubida bo‘yaldi va 

mikroskopiya qilindi (12x100 kattalashtirish). Patologik namunalarni bakteriologik tekshirish 3 oy 

muddat davom etdi.  

  Patologik namunalarni bakteriologik tekshirishlar natijalari asosida yangi tuberkulostatik 

preparatlar kombinatsiyasi – Rifizostrep preparatining tuberkulyoz qo‘zg‘atuvchilariga qarshi 

antibakterial ta’sir darajasi haqida xulosa qilindi. 

 TADQIQOTLARNING NATIJALARI. Tadqiqotlar sxemasiga ko‘ra, tuberkulyoz 

yuqtirilgandan so‘ng, Rifizostrep preparati qabul qilgan dengiz cho‘chqalari patologik namunalarini 

kultural va mikroskopik tekshirish natijalari jadvalda keltirildi. Jadval natijalardan ko‘rinib 

turibdiki, 1-guruhdagi M.bovis shtammi bilan yuqtirilgandan so‘ng, har 5 kunda 1 marta Rifizostrep 

preparati qabul qilgan 9 bosh dengiz cho‘chqalari patologik namunalari bakteriologik tekshirilganda 

9 bosh dengiz cho‘chqasining birortasi ichki a’zolaridan M.bovis qo‘zg‘atuvchisi ajratilmadi. 

Bakterioskopik tekshirishlarda ham Sil-Nilsen uslubida bo‘yalgan surtmalarda mikobakteriya 

tayoqchalari topilmadi. 

2-guruhdagi nazorat sifatida M.bovis shtammi yuqtirilgan va preparat qabul qilmagan 

dengiz cho‘chqalari barchasining ichki a’zolari namunalaridan kultural tekshirishlarda tuberkulyoz 

qo‘zg‘atuvchilari 18-24 kun ichida Levenshteyn-Yensen oziqa muhiti yuzasida tipik koloniyalar 

hosil qilib o‘sib chiqdi.  

Nazorat guruhi hayvonlari ichki a’zolari namunalaridan tayyorlangan suspeziya ekilgan 

probirkalarning barchasida tuberkulyoz koloniyalari o‘sib chiqdi va quyidagi tavsifga ega bo‘ldi: -

o‘sish tezligi - o‘rtacha 18-24 kunni tashkil etdi; koloniyalar tavsifi-notekis shaklli, yuzasi 

bo‘rtmasimon, quruq-R-koloniyalar, loyqasimon yakka sonli, mayda shudringsimon hajmli, to‘g‘ri 

va egri shaklli, yuzasi g‘adir–budir, konsistensiyasi quruq va yopishqoq, fil suyagi rangida 

pigmentlangan, koloniyalarning suyulish darajasi o‘rtacha. Konsistensiyasi – umalanadigan. 

Oziqa muhitidan bakterial tayoqcha yordamida olingan tuberkulyoz koloniyalarini Sil-

Nilsen uslubida bo‘yalgan surtmalar mikroskopiyasida quyidagi morfologik va tinktorial 

xususiyatlar aniqlandi: M.bovis shtammi surtmada fuksin bo‘yog‘ini o‘ziga singdirib, qizil-alvon 

rangga bo‘yaldi. M.bovis tayoqchalari morfologiyasida polimorfizm yaqqol ifodalangan. 

Mikroskop ostida kalta, yo‘g‘on, ingichka-tekis, uchli va ayrimlari yo‘g‘onlashgan bakteriya 

tayoqchalari aniqlandi. Ba’zi ko‘rish maydonchalarida kokksimon shakllari ham aniqlandi, ba’zi 

qarigan xujayralar tarkibida granulalar ifodalangan. 

3-guruhdagi M.tuberculosis 7880 shtammi bilan yuqtirilgandan so‘ng, har 5 kunda 1 marta 

Rifizostrep preparati qabul qilgan 9 bosh dengiz cho‘chqalari patologik namunalari bakteriologik 

tekshirilganda preparat qabul qilgan 9 bosh dengiz cho‘chqasining birortasining ichki a’zolaridan 

M.tuberculosis 7880 shtammi ajratilmadi. Bakterioskopik tekshirishlarda ham Sil-Nilsen uslubida 

bo‘yalgan surtmalarda mikobakteriya tayoqchalari aniqlanmadi. 

4-guruhdagi nazorat sifatida M.tuberculosis 7880 shtammi yuqtirilgan va preparat qabul 

qilmagan dengiz cho‘chqalari ichki a’zolaridan har 3 bosh dengiz cho‘chqasining barchasining 

ichki a’zolari namunalaridan kultural tekshirishlarda tuberkulyoz qo‘zg‘atuvchilari Levenshteyn-

Yensen oziqa muhiti yuzasida tipik koloniyalar hosil qilib o‘sib chiqdi. Nazorat sifatida sof holda 

ekilgan probirkalarning barchasida tuberkulyoz koloniyalari o‘sib chiqdi va quyidagi tavsifga ega 

bo‘ldi:  

-o‘sish tezligi- o‘rtacha 26-30 kunni tashkil etdi; koloniyalar tavsifi-tekis shaklli, yuzasi 

bo‘rtmasimon, quruq-R-koloniyalar, yakka va ko‘p sonli, mayda shudringsimon hajmli, to‘g‘ri 

shaklli, yuzasi g‘adir–budir, konsistensiyasi quruq va yopishqoq, fil suyagi rangida pigmentlangan, 

koloniyalarning suyulish darajasi o‘rtacha. Konsistensiyasi – umalanadigan. 

jadval 

Tuberkulyoz yuqtirilgandan so‘ng Rifizostrep preparati qabul qilgan dengiz 

cho‘chqalari patologik namunalarini kultural tekshirish natijalari 

№ Hayvon turi  gurux Bosh 

soni 

Shtamm nomi Preparat nomi 

va qo‘llash usuli   

Bakteriologik 

tekshirish 

1 Dengiz 

cho‘chqasi, tajriba 

I 9 M.bovis 8-03 Rifizostrep, 

Parenteral 
 

 – – – – – – – –  

2 Dengiz 

cho‘chqasi, 

nazorat 

II 3 M.bovis 8-03 Nazorat, 

preparatsiz 

 

+ + + 

3 Dengiz 

cho‘chqasi, tajriba 

III 9 M.tuberculosis 

7880 

Rifizostrep 

parenteral 
 

– – – – – – – – 

4 Dengiz 

cho‘chqasi, 

nazorat 

IV 3 M.tuberculosis 

7880 

Nazorat, 

preparatsiz 

 

+ + + 

5 Dengiz 

cho‘chqasi, 

qiyosiy guruh 

V 3 M.tuberculosis 

7880 

Izoniazid, og‘iz 

bo‘shlig‘i orqali 

 

– – + 

 Jami  27    

  Eslatma:  +    tuberkulyoz aniqlandi; 

-  tuberkulyoz aniqlanmadi.  

Oziqa muhitidan bakterial tayoqcha yordamida olingan tuberkulyoz koloniyalarini 

mikroskopiyasida quyidagi morfologik va tinktorial xususiyatlar aniqlandi: M.tuberculosis 7880 

shtammi surtmada qizil-alvon rangga bo‘yaldi, bakteriya tayoqchalari morfologiyasida polimorfizm 

ifodalangan. Mikroskop ostida uzun va kalta, yo‘g‘on, ingichka- tekis uchli va ayrimlari 

yo‘g‘onlashgan bakteriya tayoqchalari aniqlandi. Ba’zi ko‘rish maydonchalarida kokksimon 

shakllari ham uchraydi, ba’zi eski xujayralar tarkibida granulalar shakllangan, yosh xujayralarda 

granula ifodalanmagan. 

5-guruhdagi M.tuberculosis shtammi yuqtirilgandan so‘ng qiyosiy nazorat guruhidagi 

Izoniazid preparati qabul qilgan dengiz cho‘chqalarining patologik namunalari bakteriologik 

tekshirilganda 3 bosh dengiz cho‘chqasidan birining ichki a’zolari namunalaridan tuberkulyoz 

koloniyalari o‘sib chiqdi, 2-tasida koloniya hosil bo‘lmadi.  

Shunday qilib, xulosa qilish mumkinki, dengiz cho‘chqalari organizmida Rifizostrep 

preparatining tuberkulyoz shtammlariga qarshi antibakterial faolligini izoniazid preparati bilan 

qiyosiy solishtirma tekshirish natijalariga ko‘ra, Rifizostrep preparati izoniazid preparatiga nisbatan 

tuberkulyoz qo‘zg‘atuvchilariga faolroq antibakterial ta’sir ko‘rsatar ekan. Kultural tekshirishlarda 

hosil bo‘lgan bakterial massani Sil-Nilsen uslubida bo‘yalgan surtmalar bakterioskopiyasida tipik 

morfologik va tinktorial xususiyatli tuberkulyoz tayoqchalari aniqlandi. 

- Shunday qilib, xulosa qilish mumkinki, dengiz cho‘chqalari organizmida Rifizostrep 

preparatining tuberkulyoz shtammlariga qarshi antibakterial faolligini izoniazid preparati bilan 

qiyosiy solishtirma tekshirish natijalariga ko‘ra, Rifizostrep preparati izoniazid preparatiga nisbatan 

tuberkulyoz qo‘zg‘atuvchilariga faol antibakterial ta’sir ko‘rsatdi.  

XULOSALAR 

1.Kultural tekshirishlar va surtmalar bakterioskopiyasida preparat qabul qilgan tajriba guruhidagi 

dengiz cho‘chqalari namunalarida tuberkulyoz aniqlanmadi, preparat qabul qilmagan nazorat 

guruhidagi hayvonlar patologik namunalarida tipik morfologik va tinktorial xususiyatli tuberkulyoz 

tayoqchalari aniqlandi; 

2.Dengiz cho‘chqalari organizmida Rifizostrep preparatining tuberkulyoz shtammlariga qarshi 

antibakterial faolligini izoniazid preparati bilan qiyosiy solishtirma tekshirish natijalariga ko‘ra, 

Rifizostrep preparati tuberkulyoz qo‘zg‘atuvchilariga faol antibakterial ta’sir ko‘rsatdi; 

3. “Rifizostrep” preparati - sinergetik (bir dori ta’sirini ikkinchisi kuchaytirishi) va prolongatsiya 

(dorining ta’sir muddatini uzaytirishi) xususiyatini ko‘rsatdi; 

4.“Rifizostrep” preparati farmakokinetikasi patogen va notipik mikobakteriyalar, lepra, grammanfiy 

(ichak tayoqchalari, salmonellalar, klebsiellalar, tulyaremiya va b.sh.) va ba’zi grammusbat 

(stafilakokklar, pnevmokokklar, streptokokklar, kuydirgi qo‘zg‘atuvchisi, rikketsiyalar) 

mikroorganizmlarga bakteritsid va bakteriostatik ta’sir ko‘rsatadi, virulotsid ta’sirga ham ega. 

